
Liewe Vriende
 

Om hierdie naweek in 'n neutedop op te som, is moeilik.
 

Ons het die naweek afgesluit met ons 40 dae doelgerigte liefde by die NGK Outjo.  Ek vertel vanuit ons Interkerklike groepie se deelname. (foto’s)
 

Lukas se boodskap was uit Joh. 15. [image: image2.png]


Vanoggend lees ek dit weer in Engels: "I kept my Fathers commands and made Myself at home in His love  .... so that My joy might be Your joy."
 

As ek die diens kan beskryf, sou ek wou se dat dit gevoel het of ons nie in die kerk sit nie, maar in die Vader se huis  ... at home.
En aan ons tafel voel ons aangeraak deur die getuienisse van die lewensveranderde werking van die Heilige Gees. Die leidster van die Rooms Katolieke Kerk se dat haar preke verander het, sy lees nie net meer alles af nie, die Woord kry vir haar lewende waarde en haar gemeentelede kom praat met haar daaroor.  Sy koppel dit aan die interkerklike groepie se waarde  ... "at home"
Die kleurlingman wat drank gelos het en swaarkry, word  versterk deur 'n blanke man se getuienis dat hy drank vir 60 dae gelos het  ...  hy voel  'at home".
'n Damaravrou getuig dat haar hart stukkend is soos 'n glasbak wat stukkend val, maar dat God vir haar kom leer hoe Hy dit heelmaak. Sy gebruik die voorbeeld van gom wat lelik plak, maar God wat dieper heel as dit.  Sy kom tuis ... "at home".
 

Estelle vertel van die ysblokkie - vooroordele, persepsies, wat ons harte verhard, maar dat God se liefde daardie blokkie laat smelt ...   "at home".
 

Bertie gryp ons aan met sy voorbeeld van die dam met  water, ons die kraan ... wat weier om dit oop te draai ... of wat dit oopdraai sodat God se stroom van lewende water deur ons kan beweeg na buite ... en toe ek vrou x gaan aflaai, draai sy oop ... en stort haar hartsprobleme uit ...   "at home".
 

"So that My joy may be your joy"  ......
 

Ja, wanneer die loot in die wingerdstok bly  ... sal God se heerlikheid ons heerlikheid word.   Wat ‘n erfenis.
.... "at home".
 

Liewe vriende ons is sterk besig met die voorbereidings vir die skoolverlaterskinders.
Weet julle wat is ons gebed vir hulle .....   "at home".
 

In die volgende brief skryf meer oor ons "at home" kinders.
Groete van ons span.
Wilma Schoeman
